Суретшінің шығармашылық көрмесінде 
2019 жылғы 16 мамыр                                                                Нұр-Сұлтан қ.

Қазақстан халқы Ассамблеясының Мәжілістегі депутаттық тобының мүшелері белгілі австриялық суретші Густав Климттің шығармалары репродукциялары көрмесінің ашылуына қатысты.  
Аты аңызға айналған, модерн дәуірінің негізін қалаушы Густав Климтке арналған көрме «Has Sanat» галереясында өтті. Астананың мәдени өміріндегі бірегей оқиғаға Австрияның қазақстандағы елшілігі мұрындық болды.  
Көрмеге қатысушылар Климт өз заманының шын мәніндегі сыршыл суретшісі, әлемдегі бейнелеу өнерінің ең қызықты және сұранымға ие өкілдерінің бірі екенін, австриялық мәдениеттің символы болып табылатынын атап өтті. Густав Климттің картиналары дүниежүзілік мәдени мұра қазынасына енген. 26 жасында ол веналық театр мен музейді безендірген үшін императордың марапатын иеленді. Дәл сол «алтын кезеңде» Климттің басты шедеврлері («Адель Блох-Бауэрдің портреті», «Юдифь және Олоферн», «Афина Паллада», «Даная», «Әйелдің үш кезеңі») туындайды. Бұл еңбектер Австрияның ұлттық игілігіне айналып, әлемдік мәдени мұраны байытты. Көрмеде ұсынылған сапалы жасалған репродукциялар түпнұсқадан ешбір айырмашылығы жоқ сияқты көрінеді. Олар автордың лебізі мен шығармашылық қолтаңбасын сезінуге және түйсігі терең қылқалам шеберінің суреттерін сөзбен айтып емес, көзбен көріп қана тамсануға мүмкіндік береді. Ол қаланың әбігерге толы жанталасынан кетіп, оңаша қалып, пейзаж салуды ұнататын. Әрбір  картинасы шебердің қайталанбас жігерін сезіндіреді.  
Көрменің ашылуында сөз сөйлеген депутат С. Абдрахманов австриялық модерн шеберінің біртуар сипатын атап өтіп, Қазақстандағы Австрия Елшісі Герхард Сайллерге және  «Has Sanat» Өнер галереясының директоры Жанна Еңсебаеваға суретшінің шығармаларын көріп қана қоймай, оның талантының даралығын тамашалауға мүмкіндік тудырғаны үшін алғыс білдірді.  
 







[bookmark: _GoBack]
